
18 mart 2021-ci il, cümə axşamı6
Azərbaycanın iqtisadi uğurları  

dərin islahatların məntiqi nəticəsidir

Prezident İlham Əliyev ötən il 
əldə edilən möhtəşəm qələbə ilə 
bağlı çıxışlarının birində deyib: 
“Azərbaycan 44 gün ərzində tarixi 
qələbə qazanaraq öz torpaqları-
nı azad etdi, düşmənə sarsıdıcı 
zərbələr endirdi, Ermənistanı 
məğlub etdi. Bu məğlubiyyət 
nəticəsində Ermənistan məcbur 
olub kapitulyasiya aktına imza 
atıb, təslim olub və biz 3 rayonu-
muzu bir güllə atmadan, bir şəhid 
vermədən siyasi yollarla geri qay-
tardıq. Beləliklə, Ermənistanın 30 
il davam edən işğalçılıq siyasətinə 
son qoyuldu”.

Keçən il qlobal pandemiya-
nın yaratdığı çətinliklərə, neftin 
qiymətinin aşağı düşməsinə 
baxmayaraq, sosial-iqtisadi 
islahatların, iqtisadiyyata dəstək 
üçün kompleks tədbirlərin həyata 
keçirilməsi də unudulmayıb. Bu-
nunla da iqtisadiyyatın kəskin eni-
şinin qarşısı alınıb. Tədiyə balansı 
qorunub saxlanılıb,   makroiqtisadi 
sabitlik təmin olunub. Ölkədə 
kifayət qədər maliyyə imkanları 
yaradılıb. Bu isə büdcə kəsiri ilə 
bağlı qarşıya çıxan problemlərin 
həllini reallaşdırıb.    

Azərbaycanın strateji valyu-
ta ehtiyatları da il ərzində sabit 
saxlanılıb. Mərkəzi Bankın valyuta 
ehtiyatları 3 faizdən çox artıb.    

Bütün bu və digər göstəricilərlə 
əlaqədar  Milli Məclisin martın 
16-da keçirilən plenar iclasında 
Nazirlər Kabinetinin 2020-ci il 
üzrə hesabatında ətraflı bəhs 
olunub. Bildirilib ki, bu dövrdə 
strateji layihələrin icrası, sosial-iq-

tisadi və digər islahatların həyata 
keçirilməsi sahəsində aparılan 
məqsədyönlü işlər davam etdirilib. 
Ötən ilin son günlərində Cənub 
Qaz Dəhlizinin son seqmenti olan 
TAP-ın istismara verilməsi ilə 
tarixdə ilk dəfə Azərbaycan qazı-
nın Avropaya ixracına başlanılıb. 
Bir çox ölkəni birləşdirən Cənub 
Qaz Dəhlizi, dövlətimizin başçı-
sının qeyd etdiyi kimi, Avrasiya 
ölkələri arasında yeni əməkdaşlıq 
formatının təməlini qoyub.

Hesabatda ilin iqtisadi uğurla-
rını ifadə edən reytinq göstəriciləri 
də xatırladılıb: “2020-ci ildə də 
nüfuzlu beynəlxalq qurumların 
reytinqlərində Azərbaycan iqtisadi 
göstəricilərinə görə yuxarı sıralar-
da yer almışdır. Dünya Bankının 
“Doing Business” hesabatında 
Azərbaycan 190 ölkə arasında 
28-ci yerdədir.

Dünya Bankı tərəfindən 
Azərbaycan 10 ən islahatçı ölkə 
sırasına daxil edilmişdir. Davos 
Ümumdünya İqtisadi Forumunun 
hesabatlarında da ölkəmiz bir 
sıra pozisiyalar üzrə ən qabaqcıl 
yerlərdədir. Bundan əlavə Heritic 
Fondunun 2020-ci ilin nəticələrinə 
əsasən, elan etdiyi İqtisadi Azadlıq 
İndeksinə görə Azərbaycan 38-ci 
pilləyə yüksəlmişdir”.

Nazirlər Kabinetinin 2020-ci 
ildə fəaliyyətinə dair hesabatında 
sözügedən dövrdə bütün dünyanı 
bürümüş koronavirus pandemiya-
sı ilə mübarizə və onun neqativ 
təsirlərinin aradan qaldırılması 

məqsədilə davamlı tədbirlər 
həyata keçirildiyi vurğulanıb. 
Bu xəstəliyə qarşı mübarizənin 
səmərəli və koordinasiyalı şəkildə 
aparılması üçün Azərbaycan Pre-
zidentinin sərəncamı ilə Operativ 
Qərargahın  yaradıldığı, ölkə 
rəhbərinin tapşırığına əsasən, 
dövlətin bütün imkan və resurs-
larının xəstəliklə mübarizəyə 
yönəldildiyi, vətəndaşların sağ-
lamlığının qorunmasına səfərbər 
edildiyi diqqətə çatdırılıb.   

Hesabat dövründə respubli-
kada maska və dərman qıtlığının 
aradan qaldırılması, laboratoriya-
ların sayının artırılması, testlərin 
təchizatının təşkil olunması, 
qısa müddət ərzində modul tipli 
xəstəxanaların yaradılması,  möv-
cud xəstəxanaların bir çoxunun 
koronavirusla mübarizəyə uyğun-
laşdırılması da qetd edilib. 

Bütün bunlarla bərabər, 
xəstəliklə mübarizənin 
gücləndirilməsi məqsədi ilə il 
ərzində xarici ölkələrdən tibbi per-
sonalın dəvət edilməsi, koronavi-
rus pandemiyasına qarşı mübarizə 
ilə bağlı   səhiyyə xərclərinə 644 
milyon manat vəsaitın ayrılması 
mühüm önəm daşıyan məsələlər 
kimi xatırladılıb.  

Hesabatda pandemiyanın 
milli iqtisadiyyata, makroiqtisadi 
sabitliyə, məşğulluq məsələlərinə, 
sahibkarlıq subyektlərinə mənfi 
təsirinin azaldılması ilə bağlı 
tədbirlərin maliyyələşdirilməsi 
üçün 2020-ci ilin dövlət büdcəsi 
və digər mənbələr hesabına 

iqtisadiyyata ümumilikdə təxminən 
2,5 milyard manat həcmində 
dəstək göstərildiyi, eyni zamanda,  
beynəlxalq aləmdə məsuliyyətli 
və etibarlı tərəfdaş kimi tanınan 
Azərbaycanın  koronavirus ilə 
beynəlxalq mübarizəyə dəstək 
olaraq 30-dan artıq ölkəyə yardım 
etdiyi diqqətə çatdırılıb. 

İclasda qeyd edilənlərlə 
bərabər, həm də pandemiya 
ilə əlaqədar olaraq dünyada 
ticarət dövriyyəsinin azalması, 
neft qiymətlərində kəskin vola-
tillik, məcmu tələbin daralması 
və artan qeyri-müəyyənliklərin 
qlobal iqtisadi aktivliyə mənfi təsir 
göstərdiyi vurğulanıb: “Təbii olaraq 
bütün dünyada 2020-ci il iqtisadi 
tənəzzül ili olmuş, Azərbaycanın 
da iqtisadiyyatına təsirsiz 
ötüşməmişdir.

Ötən il ölkədə 72,4 mil-
yard manatlıq və ya əvvəlki illə 
müqayisədə 4,3 faiz az ümumi 
daxili məhsul (ÜDM) istehsal 
edilib, sənaye istehsalı 5 faiz aza-
lıb. Bu azalma “OPEC+” ölkələri 
tərəfindən neft hasilatı üzrə qəbul 
edilən məhdudiyyətlər səbəbindən 
baş verib. Lakin sənayenin 
qeyri-neft-qaz sektorunda məhsul 
istehsalı 12,5 faiz artıb. Neft-qaz 
hasilatında 8 faiz azalma olsa da, 
qaz hasilatı 4,3 faiz və qaz ixracı 
isə 16 faiz yüksəlib.

2020-ci ildə elektrik enerji-
sinin istehsalı 25,8 milyard kVt/
st (istehlakı isə 22 milyard kVt/
st) olub. Respublikanın enerji 
sistemində reabilitasiya proq-
ramının həyata keçirilməsinə 
başlanılıb. Xarici tərəfdaşlar cəlb 
edilməklə bərpaolunan enerji 
növləri üzrə elektrik stansiyala-
rının tikintisinə dair müqavilələr 
həyata keçirilib”.

Bildirilib ki, hesabat dövründə 
pandemiyaya və xarici mühitin 
pisləşməsinə qarşı hökumətin 
gördüyü tədbirlər nəticəsində 
ölkədə makroiqtisadi sabitlik təmin 
edilib. Belə ki, istehlak qiymətləri 
indeksi mövcud iqtisadi problemlər 
fonunda yüksək olmayıb. Həyata 
keçirilən tədbirlər, o cümlədən 
monetar siyasət və manatın 

məzənnəsinin sabitliyi inflyasiyanı 
minimal 2,8 faiz səviyyədə saxla-
mağa imkan verib.  

Beynəlxalq konyunkturun 
əlverişsiz olmasına baxmayaraq, 
ölkənin strateji valyuta ehtiyat-
ları ötən il ərzində 51,2 milyard 
dollara çataraq ÜDM-nin həcmini 
üstələyib. Hesabat dövrü üzrə 
birbaşa xarici dövlət borcu ÜDM-
in 19 faizini təşkil edib ki, bu da 
iqtisadi təhlükəsizlik meyarlarına 
tam cavab verib. Xarici ticarət 
dövriyyəsinin azalmasına bax-
mayaraq, ticarət saldosu müsbət 
3 milyard dollar olub. Keçən 
il  ölkə iqtisadiyyatında muzdla 
çalışan işçilərin orta aylıq nominal 
əməkhaqqı 11,4 faiz artaraq 707 
manat təşkil edib.  

Hesabat dövründə institusional 
sahədə həyata keçirilən islahat-
lar müsbət nəticələrlə müşahidə 
olunub. Prezident İlham Əliyevin 
qətiyyəti və siyasi iradəsi ilə real-
laşdırılan  antikorrupsiya tədbirləri 
ardıcıl şəkildə aparılıb və bütün 
dövlət qurumları  əhatə edilib.  

Ölkəmizdə dövlət şirkətlərinin 
vahid prinsiplər əsasında 
idarə olunması, onların kor-
porativ idarəetmə fəaliyyətinin 
təkmilləşdirilməsi, o cümlədən 
həyata keçirilən investisiya 
proqramlarının şəffaflığının və 
iqtisadi səmərəsinin yüksəldilməsi, 
maliyyə sağlamlığının təmin 
edilməsi məqsədilə dövlətimizin 
başçısı  tərəfindən “Azərbaycan 
İnvestisiya Holdinqi” publik 
hüquqi şəxs yaradılıb.   Holdin-
qin Nizamnaməsi təsdiqlənib, 
Müşahidə Şurası və İdarə Heyəti 
formalaşdırılıb. 

İclasda 22 iri dövlət 
müəssisəsinin mərhələli 
şəkildə holdinqin idarəetməsinə 
verilməsinin planlaşdırıldığı və 
bugünədək artıq 8 dövlət şirkətinin 
bu qurumun idarəetməsinə verildi-
yi diqqətə çatdırılıb.  

Bundan başqa, milli iqtisadi 
inkişaf qarşısında duran strateji 
çağırışlara uyğun cavab vermək, 
yeni iqtisadi artım və inkişaf 
modelinə uğurlu keçidi reallaşdır-
maq, postpandemiya dövründə 

ölkənin milli inkişaf prioritetlərini 
özündə əks etdirən müvafiq strate-
giyanın formalaşdırılması məqsədi 
ilə ölkə Prezidentinin müvafiq 
fərmanı ilə Azərbaycan Respubli-
kasının İqtisadi Şurası yaradılıb və 
tərkibi təsdiqlənib.   

Hesabat ilində aqrar sektor 
da prioritet sahə olaraq diqqət 
mərkəzində saxlanılıb. Bu dövrdə 
kənd təsərrüfatı məhsulları isteh-
salçılarına dövlət tərəfindən  402,7 
milyon manat maliyyə dəstəyi 
yönəldilib ki, bu da 2019-cu illə 
müqayisədə 63,3 milyon manat 
və ya 18,7 faiz çox olub. Bundan 
başqa, 2020-ci il yanvarın 1-dən 
fermerlərə subsidiyaların verilməsi 
üçün tətbiq edilən yeni mexanizmə 
uyğun olaraq kənd təsərrüfatı 
məhsulları istehsalçılarına 6 adda 
yeni subsidiyanın verilməsinə 
başlanılıb.  

Aqrar sığorta mexanizminin 
formalaşdırılması məqsədilə “Aq-
rar sığorta haqqında” Qanun və 
Qaydalar qəbul olunub və “Aqrar 
Sığorta Fondu” təsis edilib.  

Dövlət başçısının tapşırığına 
uyğun olaraq azad edilmiş torpaq-
ların təxminən 100 min hektarın-
da əkin işlərinin aparılması həm 
ölkəmizin ərzaq təhlükəsizliyinə, 
həm də bölgənin sosial-iqtisadi 
inkişafına təkan verəcək. Cari ildə 
əsas vəzifələrdən biri kimi işğal-
dan azad edilən torpaqlar da daxil 
olmaqla ölkədə su ehtiyatlarından 
səmərəli istifadə məsələlərinə 
xüsusi diqqət yetiriləcək. Azad 
olunan torpaqlarda ən müasir 
suvarma sistemləri yaradılacaq. 
Bu ərazilərin “yaşıl enerji” zona-
sına çevrilməsi, həmin ərazilərdə 
su mənbələrindən istifadə edilərək 
su elektrik stansiyalarının tikintisi 
imkanları da nəzərdən keçiriləcək.

İclasda bildirilib ki, 2021-ci il 
və qarşıdakı dövr ərzində büdcə 
vəsaitlərindən səmərəli, qənaətli 
istifadə olunması, izafi xərclərin 
qarşısının alınması üçün maliyyə 
intizamı, habelə   nəzarət daha da 
gücləndiriləcək. Dövlət satınalma-
larının şəffaflığı və səmərəliliyinin 
təmin edilməsi istiqamətində 
işlər davam etdiriləcək. Şişirdil-
miş qiymətlərlə satınalmaların 
qarşısı qətiyyətlə alınacaq. Özəl 
sektoru investisiya layihələrinin 
maliyyələşməsinə cəlbi və 
dövlət-özəl tərəfdaşlığının təşviqi 
davam etdiriləcək, dövlət inves-
tisiya layihələrinin səmərəliliyi 
yüksəldiləcək.

Hesabatda, həmçinin xatırla-
dılıb ki, Azərbaycan 2021-2030-
cu illəri əhatə edən keyfiyyətcə 
yeni bir strateji mərhələyə daxil 
olur. Prezident İlham Əliyevin 
rəhbərliyi ilə həyata keçirilən iqti-
sadi strategiya və dərin islahatlar 
Azərbaycanın iqtisadi qüdrətinin 
daha da artacağına, müasir 
həyat standartlarına əsaslanan 
yüksək sosial rifah cəmiyyətinin 
formalaşacağına zəmin yaradır. 
Hazırda postpandemiya dövrünə 
ciddi hazırlıq işləri görülməkdədir. 
Ölkə Prezidenti tərəfindən 
“Azərbaycan 2030: Sosial-iqtisa-
di inkişafa dair Milli Prioritetlər” 
barədə sərəncam imzalanma-
sı, hökumətə 2021-2025-ci 
illərdə “Sosial-iqtisadi inkişaf 
strategiyası”nın hazırlanması ilə 
bağlı müvafiq tapşırıqlar verilməsi 
və hazırda bu istiqamətdə Komis-
siya və alt işçi qruplarının yaradıl-
ması bunun bariz ifadəsidir.  

Vaqif BAYRAMOV,  
“Xalq qəzeti”

Ötən il ölkəmizin həyatı bir sıra mühüm hadisələrlə əlamətdar oldu. Azərbaycan 
Prezidenti, Ali Baş Komandan İlham Əliyevin rəhbərliyi ilə 44 günlük Vətən 
müharibəsi qələbə ilə başa çatdı. Bununla da xalqımızın tarixinə yeni şərəfli 
bir səhifə yazıldı. Qələbəyə gedən yol heç də asan olmadı. Son 25 il ərzində 
qalibiyyətin beynəlxalq hüquqi normativ bazasının formalaşdırılması, informasiya 
blokadasının yarılması, Azərbaycanın haqq səsinin dünyaya çatdırılması, milli 
iqtisadiyyatın gücləndirilməsi, ordu quruculuğunda həyata keçirilən islahatlar, 
qəhrəman zabit və əsgərlərimizin şücaəti, ən əsası isə Ali Baş Komandanın 
qətiyyəti bu parlaq və möhtəşəm uğuru şərtləndirdi.

Ölkəmizdə əhalinin sağlamlığının 
qoruması prioritet istiqamətdir

Əvvəlcə qeyd edim ki, bu amansız bəlaya 
qarşı bütün dünyada intensiv qabaqlayıcı 
tədbirlər görülməsinə baxmayaraq, pande-
miyanın qarşısını almaq və onun törətdiyi 
fəsadları minimuma endirmək səyləri hələ də 
nəticə vermir. Dünya ölkələrində COVID-19-
un getdikcə daha geniş yayılması,  infeksiya-
ya yoluxma və ölüm hallarının kəskin artması 
müşahidə olunur.  

Hazırda bütün dünya ölkələri tərəfindən 
pandemiya ilə mübarizə davam etdirilir, iqti-
sadi tənəzzülün qarşısının alınması, böhranın 
daha da dərinləşməməsi məqsədilə çoxsaylı 
tədbirlər həyata keçirilir, insanların bu ölüm-
cül virusun qurbanına çevrilməmələri üçün 
sərt məhdudlaşdırıcı addımlar atılır.  

Azərbaycanda da son bir il ərzində 
hökumət koronavirus infeksiyasının 
ölkəmizdə yayılmasının qarşısının alın-
ması, əhalinin sağlamlığının qorunması 
istiqamətində ardıcıl tədbirlər həyata keçirib. 
Prezident İlham Əliyevin və Birinci vitse-pre-
zident Mehriban xanım Əliyevanın birbaşa 
rəhbərliyi ilə gerçəkləşdirilən layihələr epide-
miyanın yayılma səviyyəsini kəskin azaltma-
ğa və itkiləri minimuma endirməyə, habelə 
iqtisadiyyatımızın üzləşdiyi geriləmənin 
qarşısını almağa  müsbət təsir göstərib.    

Onu da deyim ki, COVID-19 pandemiyası 
kimi qlobal təhdidə qlobal bir cavab tələb 
edildiyi bir vaxtda isə bu missiyanı öz üzərinə 
Prezident İlham Əliyev götürdü və bununla 
BMT-nin  xüsusi sessiyasının çağırılmasını 
reallaşdırdı. Bu təşəbbüs pandemiyaya qarşı 
mübarizədə müstəsna əhəmiyyətə malik 
bir çağırış kimi beynəlxalq aləmin diqqətini 
çəkdi. Yeri gəlmişkən,   məsələ ilə bağlı adı 
çəkilən ali qurumda keçirilən müzakirələr 
nəticəsində bəşəriyyəti pandemiyanın 
cəngindən xilas edə biləcək önəmli qərarlar 
verildi.  

Qeyd edim ki, dövlətimizin başçısının 
rəhbərliyi ilə respublikamızda yaradılmış tibbi 
infrastruktur, ölkəmizin potensial imkanları 
pandemiya ilə əlaqədar mövcud çətinliklərin 
öhdəsindən gəlməyə və vəziyyəti nəzarətdə 
saxlamağa tam şərait yaradıb. Bundan 
başqa, indiyədək COVİD-19-dan zərər 
çəkən insanların maddi və mənəvi cəhətdən 
dəstəklənməsi, ölkə iqtisadiyyatına dəyən 
ziyanın aradan qaldırılması üçün dövlət 
tərəfindən mühüm tədbirlər həyata keçirilib. 
Xüsusi karantin rejiminin tətbiq olunduğu 
şəhər və rayonlarda muzdlu işçilərin əmək 
haqları üzrə müvafiq ödənişlər aparılıb və 
fərdi (mikro) sahibkarlara birdəfəlik maliyyə 
dəstəyi göstərilib, həmçinin işsiz və xüsusi 
karantin rejiminə görə gəlirini itirən qeyri-
formal işləyən aztəminatlı şəxslərə yaşayış 
minimumu həcmində (190 manat) birdəfəlik 
ödəmələr edilib.  

Pandemiyanın dünyanı bürüdüyü indiki 
şəraitdə təkcə insanlar deyil, dövlətlər də bir 
olmağa, birlikdə mübarizə aparmağa borclu-
durlar. Bizim isə vətəndaş olaraq aparacağı-
mız mübarizə, üzərimizə düşən məsuliyyət 
karantin qaydalarına riayət etməkdir. İaşə 
obyektləri, ictimai nəqliyyat, istənilən qapalı 
məkan, insanların sıx toplaşdığı yerlər infek-
siyaya yoluxmaq üçün əlverişli məkanlardır. 
Vətəndaşlarımız mümkün qədər bu cür 
yerlərdən uzaq durmalı, kütləvi tədbirlərdə 
iştirakdan çəkinməlidirlər. Bu gün Nazirlər 
Kabineti yanında Operativ Qərargahın 
qərarlarına riayət etmək, sosial məsafəni 
gözləmək, tibbi maskalardan istifadə etmək, 
şəxsi gigiyena qaydalarına əməl etmək hamı-
mızın borcudur. 

Cəlil BAXŞIYEV,  
YAP Lerik rayon təşkilatının sədri

Milli Məclisdə hər il dinlənilməsi ənənə 
şəklini almış Nazirlər Kabinetinin ötən 
il üzrə hesabatını mətbuatda diqqətlə 
nəzərdən keçirdim. Xatırladım ki, hesabatda 
Azərbaycanda son bir il ərzində strateji 
layihələrin icrası, sosial-iqtisadi və digər 
islahatların həyata keçirilməsi istiqamətlərində 
aparılan məqsədyönlü tədbirlər barədə 
ətraflı bəhs olunub. Həmin məsələlərdən 
biri– qlobal problemə çevrilən yeni növ 
koronavirus infeksiyasının yayılmasına qarşı 
respublikamızda görülən işlər haqqında 
fikirlərimi bölüşmək istərdim. 

Belə bir mürəkkəb şəraitdən istifadə 
edib yeni işğalçılıq addımları atmaq 
istəyən Ermənistanın niyyətlərinin 
gözündə qalması, Prezident, Ali Baş 
Komandan İlham Əliyevin rəhbərliyi 
ilə həyata keçirilən 44 günlük əks-
hücum əməliyyatları nəticəsində 33 illik 
Qarabağ münaqişəsinə son qoyulması 
və  ölkəmizin ərazi bütövlüyünün təmin 
olunması isə milli tariximizə nəinki ötən 
ilin, ümumiyyətlə, son bir əsrin, eləcə 
də ikiminillik eranın ən böyük uğuru 
kimi həkk olundu. Dövlət başçısı İlham 
Əliyev 2020-ci ilin yekunlarına həsr 
olunmuş müşavirədə bu tarixi zəfəri, 
haqlı olarq, belə dəyərləndirib: “Şan-
lı Qələbəmiz bizim güclü iradəmizi, 
xalqımızın güclü əzmini bütün dünyaya 
nümayiş etdirdi. Azərbaycan dövlətinin 
gücünü nümayiş etdirdi, göstərdi ki, 
sözümüzlə əməlimiz arasında heç 
bir fərq yoxdur. Bu gün müstəqil 
Azərbaycan dövləti özünün ən şanlı 
dövrünü yaşayır. Çünki Azərbaycan 
tarixdə heç vaxt bu qədər güclü olma-
mışdır. Bu gün bu, həm siyasi gücdür, 
iqtisadi gücdür, xalq–iqtidar birliyidir, 
hərbi gücdür və bizim regionda oynadı-
ğımız müsbət roldur”.

Milli Məclisin yaz sessiyasının 
növbəti plenar iclasında Nazirlər 
Kabinetinin 2020-ci ildə fəaliyyətinə 
dair hesabatla çıxış edən Baş nazir Əli 
Əsədov da öz növbəsində vurğuladı ki, 
2020-ci il Azərbaycan Respublikasının 
şanlı dövlətçilik və müstəqillik tarixində 
möhtərəm Prezident, Ali Baş Komandan 
İlham Əliyevin rəhbərliyi ilə işğal altında 
olan torpaqlarımızın Müzəffər Ordumuz 
tərəfindən azad edilməsi, ölkəmizin 
ərazi bütövlüyünün və suverenliyinin 
bərpası ilə əlamətdar olmuşdur: “44 
gün davam edən Vətən müharibəsində 
qazandığımız bu möhtəşəm Zəfər əsgər 
və zabitlərimizin sarsılmaz iradəsini, 
xalqımızın yenilməz ruhunu və qələbə 
əzmini, xalq-iqtidar birliyini bütün dün-
yaya nümayiş etdirdi. Prezident İlham 
Əliyevin rəhbərliyi ilə həyata keçirilən 
məqsədyönlü, düşünülmüş siyasət, 
dərin islahatlar nəticəsində uzun illər 
ərzində yaradılmış iqtisadi və hərbi 
potensial şanlı Ordumuzun düşmən 
üzərində parlaq və qəti qələbəsini 
şərtləndirdi”.

Ötən ilin başlıca sosial-iqtisadi 
yekunlarını deputatların müzakirəsinə 
təqdim edən  Baş nazir daha 
sonra bildirdi ki, ötən ilin hədsiz 
mərhumiyyətlərinə baxmayaraq, 
ölkəmiz ağır vəziyyətdən nisbətən 
az itkilərlə çıxa bildi. Koronavirusdan 
əziyyət çəkən insanlara, o cümlədən 
qeyri-formal çalışan şəxslərə və 
işsizlərə ünvanlanan irimiqyaslı so-
sial paket icra olunub. Sahibkarlara 
vergi güzəştləri tətbiq edilib. Hökumət 
rəhbəri qeyd etdi ki, belə bir çətin ildə 
qeyri-neft sənayesinin 11 faiz artması 

məhz dövlət tərəfindən həyata keçirilən 
düşünülmüş tədbirlərin nəticəsidir.

Hesabatda göstərildi ki, keçən il 
strateji layihələrin icrası, sosial-iqtisadi 
və digər islahatların həyata keçirilməsi 
sahəsində aparılan məqsədyönlü işlər 
davam etdirilmişdir. İlin son günlərində 
Cənub Qaz Dəhlizinin son seqmenti 
olan TAP-ın istismara verilməsi ilə 
tarixdə ilk dəfə olaraq Azərbaycan 
qazının Avropaya ixracına başlandı. 
Bir çox ölkələri birləşdirən Cənub Qaz 
Dəhlizi, cənab Prezidentin qeyd etdiyi 
kimi, Avrasiya ölkələri arasında yeni 
əməkdaşlıq formatına  təməl oldu.

Hesabatda qeyd edildiyi kimi, 2020-
ci ildə də nüfuzlu beynəlxalq qurumla-
rın reytinqlərində Azərbaycan iqtisadi 
göstəricilərinə görə yuxarı sıralarda yer 
almışdır. Dünya Bankının “Doing Bu-
siness” hesabatında Azərbaycan 190 
ölkə arasında 28-ci yerdədir. Bu uğurlu 
addımlatrın nəticəsidir ki,  Dünya Bankı 
Azərbaycanı 10 ən islahatçı ölkə sıra-
sına daxil etmişdir. Davos Ümumdünya 
İqtisadi Forumunun hesabatlarında 
isə ölkəmiz bir sıra göstəricilər üzrə ən 
qabaqcıl yerlərdən birinə çıxıb. 

Bundan əlavə, “Heritic Fondu”nun 
2020-ci ilin nəticələrinə əsasən elan 
etdiyi İqtisadi Azadlıq İndeksinə görə, 
Azərbaycan 38-ci pilləyə qalxıb.
Baş nazır daha sonra göstərdi ki, 
dövlət başçısının tapşırığına əsasən, 
dövlətin bütün imkan və resursları 
xəstəliklə mübarizəyə yönəldilmiş, 
vətəndaşlarımızın sağlamlığının qo-
runmasına səfərbər edilmişdir. Koro-
navirus pandemiyasına qarşı mübarizə 
ilə bağlı ötən il səhiyyə xərclərinə 
644 milyon manat vəsait ayrılmışdır. 
Bu günədək 459 min nəfərə yaxın 
vətəndaş vaksinasiya olunmuşdur. Onu 
da qeyd etmək lazımdır ki, Azərbaycan 
Cənubi Qafqazda vaksinasiyaya başla-
mış birinci ölkə olmuşdur.

COVID-19 pandemiyası dövründə 

dövlətin “Məşğulluq və sosial rifah”a 
dəstək tədbirləri ölkə əhalisinin 4 
milyon 800 min nəfərini əhatə etmiş-
dir. 600 min işsiz, o cümlədən xüsusi 
karantin rejimi dövründə gəlirini itirmiş 
şəxslərə yaşayış minimumu həcmində 
190 manat birdəfəlik ödəmənin 
verilməsi təmin edilmiş və bu məqsəd 
üçün ümumilikdə 450 milyon manat 
vəsait xərclənmişdir. Sosial baxım-
dan həssas əhali qrupuna aid edilən 
ailələrin üzvü olan tələbələrin təhsil 
haqqının ödənilməsi məqsədilə dövlət 
büdcəsindən 27 milyon manata yaxın 
vəsait xərclənmişdir.

Bütövlükdə isə, pandemiyanın milli 
iqtisadiyyata, makroiqtisadi sabitliyə, 
məşğulluq məsələlərinə, sahibkarlıq 
subyektlərinə mənfi təsirinin azaldılması 
ilə bağlı tədbirlərin maliyyələşdirilməsi 
üçün 2020-ci ilin dövlət büdcəsi və 
digər mənbələr hesabına iqtisadiyyata 
toplam olaraq təxminən 2,5 milyard 
manat həcmində dəstək göstərilmişdir. 
Bu kifayət qədər yüksək bir rəqəm 
olmaqla Azərbaycan dövlətinin öz 
vətəndaşlarının salamatlığını necə ön 
plana çəkdiyini də sübut edir.

Baş nazirin hesabatında ölkə 
iqtisadiyyatında son illər əldə edilmiş 
yüksək tempin qorunub saxlanması 
ilə bağlı tədbirlərin səmərəsi də əksini 
tapmışdır. Belə ki, 2020-ci ildə ölkədə 
72,4 milyard manatlıq və ya əvvəlki illə 
müqayisədə 4,3 faiz az ümumi daxili 
məhsul istehsal edilmişdir. Ötən il 
sənaye istehsalı 5 faiz azalmışdır. Bu 
azalma "OPEC+" ölkələri tərəfindən 
neft hasilatı üzrə qəbul edilən 
məhdudiyyətlər səbəbindən baş ver-
mişdir. Lakin sənayenin qeyri-neft-qaz 
sektorunda məhsul istehsalı 12,5 faiz 
artmışdır. Neft-qaz hasilatında 8 faiz 
azalma olsa da, qaz hasilatı 4,3 faiz və 
qaz ixracı 16 faiz artmışdır.

Hesabtda göstərildiyi kimi, ötən il  
sosial sahə üçün də önəmli tədbirlərin 

uğurla gerçəkləşdirilməsi ilə əlamətdar 
olmuşdur. Nəticədə, bütün sosial 
ödənişlər vaxtında və tam şəkildə 
həyata keçirilmişdir. Aparılan islahatlar 
nəticəsində Azərbaycanda orta pensi-
yanın məbləği təxminən 300 manata, 
yaşa görə pensiyanın orta məbləği 
isə 330 manata çatmışdır. Pensiya-
ların orta aylıq məbləği 13 faizdən 
çox artmışdır. Ünvanlı dövlət sosial 
yardım mexanizminin də əhatə dairəsi 
genişləndirilmişdir. 2020-ci ildə 77 min 
ailənin 322 min üzvünə 216 milyon 
manat ünvanlı yardım ödənilmişdir. 
Bir ailəyə düşən sosial yardımın orta 
aylıq məbləği 240 manat təşkil etmiş-
dir. Şəhid ailələri, həmçinin müharibə 
əlilləri və onların ailə üzvləri cənab 
Prezidentin və Birinci vitse-preziden-
tin xüsusi diqqət və qayğısı ilə əhatə 
olunublar. 

Hesabatdan məlum olur ki, 
ötən il aqrar sektor da iqtisadiyya-
tın prioritet sahəsi olaraq diqqət 
mərkəzində saxlanılmışdır. Ötən il 
kənd təsərrüfatı məhsulları istehsal-
çılarına dövlət tərəfindən maliyyə 
dəstəyi olaraq 402,7 milyon manat 
vəsait yönəldilmişdir ki, bu da 2019-cu 
illə müqayisədə 63,3 milyon manat və 
ya 18,7 faiz çoxdur. Dövlət başçısının 
tapşırığına uyğun olaraq, azad edilmiş 
torpaqların təxminən 100 min hekta-
rında əkin işlərinin aparılması həm 
ölkəmizin ərzaq təhlükəsizliyinə, həm 
də bölgənin sosial-iqtisadi inkişafına 
təkan verəcəkdir. 

Hesabatda 2020-ci ilin yekunlarına 
həsr olunmuş müşavirədəki nitqində 
ölkə Prezidentinin hökumətin qarşısında 
iqtisadi sahədə qoyduğu vəzifələr və 
prioritetlərə də diqqət yetirildi. Baş nazir 
Əli Əsədov hesabatın sonunda deputat-
ların simasında  bütün Azərbaycan xalqı-
nı əmin etdi ki, Prezident İlham Əliyevin 
həyata keçirdiyi düşünülmüş, qətiyyətli və 
uzaqgörən siyasi kursu hökumət bundan 
sonra da uğurla yerinə yetirmək üçün 
səy və gücünü əsirgəməyəcək və yüksək 
əzmlə çalışacaq. 

Göründüyü kimi, hökumətin hesa-
batı da Azərbaycanda həyata keçirilən 
dövlət siyasətinin ölkənin iqtisadi 
qüdrətinin artmasına, xalqın rifahının 
yüksəldilməsinə xidmət etdiyini konkret 
fakt və göstəricilərlə təsdiq etdi.

Mədət MƏMMƏDOV, 
 Azərbaycan Jurnalistlərinin  
Həmrəyliyi Komitəsi İctimai 

Birliyinin sədri

2020-ci il bütün dünyada sınaqlar dövrü 
olduğu kimi, ölkəmizdə də koronavirus 

pandemiysının yaratdığı çətinliklər və təcavüzkar 
Ermənistanın təmas xəttində törətdiyi hərbi təxribatlar 
səbəbindən böhranlı bir dövr kimi yadda qaldı. Bütün 
bunlara baxmayaraq, Azərbaycan Prezidenti İlham 
Əliyevin gerçəkləşdirdiyi kompleks qabaqlayıcı 
tədbirlər nəticəsində ölkə iqtisadiyyatında dinamizm 
qorunub saxlandı, ciddi geriləməyə yol verilmədi. 
Əhatəli sosial tədbirlər paketi isə əhalinin güzəranında 
arzuolunmaz halların baş verməsinin qarşısını aldı.

Ölkənin tərəqqisinə, xalqın rifahına 
xidmət edən siyasətin yeni uğurları


